
				এই পাতাটির মুদ্রণ সংশোধন করা প্রয়োজন। 
সম্পত্তি সমৰ্পণ । - as
নাথের গায়ের কাছে চাদর বাড়া দিল এবং একটা বন্ধনমুক্ত গিরগিটি চাদর হইতে লাফাইয় পড়িয় তাহার গা বাহিয়৷ অরণ্যাভিমুখে পলায়ন করিল—আকস্মিক ত্রাসে বৃদ্ধের সর্বশরীর কণ্টকিত হইয়। উঠিল। ছেলেদের মধ্যে ভারি একট{ আননের কলরব পড়িয়া গেল। আর কিছুদূর যাইতে না যাইতে যজ্ঞনাথের স্কন্ধ হইতে হঠাৎ ঠাঙ্গর গামছ। অদৃগু হইয়া অপরিচিত বালকটির মাথায় পাগড়ির মাকার ধারণ করিল। এই অজ্ঞাত মানবকের নিকট হইতে এই প্রকার নূতন প্রণালীর শিষ্টাচার প্রাপ্ত হইয়া যজ্ঞনাথ ভারি সন্তুষ্ট হইলেন। কোন বালকের নিকট হইতে এরূপ অসঙ্কোচ আrযুীয়তা তিনি বহুদিন পান নাই । বিস্তর ডাকাডাকি করিয়া এবং নানা মত আশ্বাস দিয়া যজ্ঞনাথ তাহাকে কতকটা আয়ত্ত করিয়া লইলেন । জি জ্ঞাসা করিলেন “তোমার নাম কি ?” সে বলিল “নিতাই পাল।” “বাড়ি কোথায় ?” “বলিব না।” “বাrপর নাম কি ?” “বলিৰ না।” “কেন বলিবে না ?” “আমি বাড়ি ছাড়িয়া পালাইয়া আসিয়াছি।” “কেন ?” “আমার বাপ আমাকে পাঠশালায় দিতে চায় ।” এরূপ ছেলেকে পাঠশালায় দেওয়া যে একটা নিষ্ফল অপব্যয় এবং বাপের বিষয়বুদ্ধিহীনতার পরিচয়, তাহা তৎক্ষণাৎ যজ্ঞনাথের মনে উদয় হইল। যজ্ঞনাথ বলিলেন “আমার বাড়িতে আসিয়া থাকিবে ?” বালকটি কোন আপত্তি না করিয়া এমনি নিঃসঙ্কোচে সেখানে আশ্রয় গ্রহণ করিল যেন সে একটা পথপ্রাস্তবত্তী তরুতল । কেবল তাহাই নয়, খাওয়াপর সম্বন্ধে এমনি অমানবদনে নিজের অভিপ্রায়মত আদেশ প্রচার করিতে লাগিল যেন পূৰ্ব্বাহেই তাহার পুরা দাম চুকাইয়া দিয়াছে।

